Á bls. 47:

4.1.2 Áseting viðvíkjandi inntøkuskattinum hjá einstaklingum við fullari skattskyldu til Føroya

Skattaásetingin viðvíkjandi einstaklingum við fullari skattskyldu til Føroya er eftir § 1 í ásetingarlógini stígandi upp til í mesta lagi 50% (52% í tíðar-skeiðinum frá 1. januar 2010 til 1. januar 2012) av skattskyldugu inntøkuni, jbr. § 54, stk. 2 í skattalógini. At skatturin verður roknaður av skattskyldugu inntøkuni, merkir, at talan er um inntøku aftaná frádráttir (frádráttir í inntøku mótvegis frádrátti í skatti), sum lógin loyvir.

_______________________________________________________________

Á bls. 84:
5.1.3. Endaligir A-skattir og B-skattir

A- og B-skattirnir, sum ígjøgnum árið javnan verða ávikavist afturhildnir ella goldnir sambært rokning, eru sum nevnt fyribilsskattir. Sjálvuppgávan fyri eitt inntøkuár skal verða latin TAKS í seinasta lagi 1. mai árið eftir, at eitt inntøkuár er endað.
Fótnota 41 er soljóðandi: Hesir og løntakarar uttanlands, vinnufeløg, deyðsbúgv o.o. kunnu í serligum førum eftir umsókn fáa freistina longda, tó ikki út um 15. august í álíkningarárinum.
_______________________________________________________________

Á bls. 90:

5.1.11. Sølupeningur fyri fiskirættindi og tilfeingis/loyvisskattur av inntøku frá fiski-og alivinnu

§ 35b í skattalógini ásetur, at sølupeningur fyri øll rættindi eftir lógini um vinnuligan fiskiskap, tó ikki veiðiloyvi, skulu verða inntøkuførd søluárið.

Fevnir søluavtalan um rættindi fyri eitt ávíst tíðarskeið, sum er longri enn eitt ár, kann seljarin inntøkuføra sølupeningin samsvarandi hesum býti í tíðarskeið.  

Sølupeningur fyri veiðiloyvi skal, sum nevnt, ikki verða inntøkuførdur, men kann eftir umstøðunum verða inntøkuførdur sum partur av einari negativari skipasaldu, ið verður inntøkuførd sambært § 11, stk. 3 í avskrivingarlógini.

Við virkna frá 1. januar 2011, men avmarkað at galda fyri inntøkuárini 2011 og 2012, hevur løgtingið álagt ein tilfeingis/loyvisskatt til landskassan á 2,5% av skattskyldugari inntøku, hægri enn 1.000.000 kr. frá fiski- og alivinnu. Talan er um ein samtíðarskatt, sum fellur til gjaldingar í inntøkuárinum í trimum gjøldum 1. oktober, 1. november og 1. desember við gjaldfreist til 20. í mánaðinum.

Tær fyritøkur, sum lúka treytirnar fyri at rinda tilfeingis/loyvisskatt til landskassan, hava skyldu til at fyribilsskráseta seg fyri slíka inntøku í seinasta lagi 1. oktober í inntøkuárinum og skulu í skattaroknskapinum gera serstaka uppgerð viðvíkjandi tilfeingis/loyvisskattinum.
Landsstýrismaðurin hevur í kunngerð ásett, at tey, sum hava skyldu til at lata inn serstaka uppgerð viðvíkjandi tilfeingis/loyvisskatti, skulu býta skattauppgerðina í tríggjar partar, ein fyri inntøku frá fiski-og alivinnu, ein fyri aðra inntøku og eina samanteljing.
Er skattgjaldarin samskattaður, verða latnar uppgerðir fyri hvønn sær og ein samantald uppgerð fyri tey samskattaðu. Sama er galdandi fyri fyribilsskrásetingina.
Framflutt hall skal vera býtt millum inntøkuna frá fiski-og alivinnu og aðra inntøku í samsvari við, um hallið stavar frá fiski-og alivinnu ella ikki. Útreiðslur til felagsumsiting o.t., ið ikki til fulnar kunnu markast til antin inntøku frá fiskivinnu-og alivinnu ella øðrum virksemi, verða býttar eftir bruttusøluni sambært roknskapinum.
_______________________________________________________________________
Á bls. 94:

5.1.15 Inntøkur av at leiga út fastogn

Inntøka av at leiga út fastogn kann vera sjálvstøðugt vinnuvirksemi, og slík inntøka er tá B-inntøka. Men eisini í hesum føri kann ivi vera, hvørt talan er um vinnu ella ítriv, serliga tá eigarin sjálvur eisini brúkar ognina. Eisini í hesum førum kann tí vera neyðugt at gera ítøkiliga lønsemismeting viðvíkj-andi virkseminum, soleiðis sum tvær avgerðir hjá Skatta - og avgjaldskærunevndini frá 2003 vísa. Talan er um avgerð frá 10.03.2003 (j. nr. 01S01-0119) summarhúsútleigan og avgerð frá 29.10.2003 (j. nr. 03-02-23-4) íbúð í Danmark.
Sum eitt alternativ ber nú til at lata leiguinntøku, ið stavar frá útleigan av húsum v.m.  til bústaðarendamál, verða bruttoskattaða við 25%, men bara av tí partinum av inn-tøkuni, sum fer upp um 24.000 kr. um árið. Hvør persónur hevur bara rætt til ein frádrátt á 24.000 kr., eisini um hann eigur fleiri bústaðir.  Eiga persónar í felag hús v. m., ið verða leigað út, kann frádrátturin til samans ikki fara upp um 24.000 kr. Einans inntøka av útleigu til bústaðarendamál kann verða skattað á henda hátt. 
5.1.16. Handil við fremmandum gjaldoyra
Endamálið við at handla við fremmandum gjaldoyra er at vinna inntøkur. Hetta virksemið (eisini kallað terminsavtalur) er, at eitt ávíst útlendskt gjaldoyra verður keypt ella selt til ávíst gangvirði (kurs) at verða latið ein . . .

_______________________________________________________________

Á bls. 102:
5.1.21.6 verður orðað soleiðis:

5.1.21.6 At eftirgeva og fyrna skuld

§ 7  í kapitalvinningsskattalógini ásetur, at vinningur ella tap við eftirgeving, fyrning, samanrenning (konfusjón), fyrilokan (præklusjón) av skuld og orsakað av neyðskuldarsemju og sjálvbodnari skuldarsemju verður roknaður við í skattskyldugu upphæddina, í tann mun skuldin verður niðurskrivað niður um kursvirðið á kravinum fyri kravánara, tá skuldin varð eftirgivin v.m.
 
Vinningur og tap av ognum, undir hesum virðisbroytingar (formuebevægelser), vórðu viðgjørd eftir vanligu reglunum í skattalógini tvs. § 29, nr. 1. Eftir hesum reglum kundi slíkt tap og slíkur vinningur ikki dragast frá í uppgerðini av skattskyldugu inntøkuni.
 
Vinningur og tap við innfrían ella frígeving av skuld skulu altíð roknast við í skattskyldugu inntøkuna eftir kapitalvinningsskattalógini. Hetta óansæð hvussu innfríanin ella frígevingin av skuldini er farin fram, ella hvussu ella við hvørjum endamáli skuldin er stovnað. Tó er ein ávísur munur, tá talan er um lækking av framførarbærum halli eftir § 33, nr. 5 í skattalógini sambært niðanfyri. Reglurnar eru galdandi fyri allar persónar og feløg v.m., ið koma undir § 2 í kapitalvinningsskattalógini. Reglurnar eru galdandi bæði fyri skuld í donskum krónum og útlendskum valuta.
 
Skuldareftirgeving fyriliggur, tá kravánari og skuldari gera eina avtalu um eftirgeving av allari ella part av skuldini hjá skuldara. Tá gerast skal av, um eftirgevingin av skuldini er skattskyldug ella ikki, hevur tað ongan týdning, um talan er um einstaka eftirgeving (singulær ordning), ella talan er um eina samlaða avtalu um alla skuldina hjá skuldara (frivillig akkord). Tað, sum er avgerandi, er, um krøvini hjá kravánaranum verða niðurskrivað niður um virðið fyri hann, tá eftirgevingin fer fram. Hetta hevur heldur ikki týdning, tá talan er um lækking av framfluttum halli, sbr. § 33, nr. 5 í skattalógini. Verður kravið niðurskrivað til virðið fyri kravánaran, er eftirgevingin ikki skattskyldug. Tó skal eitt møguligt ikki nýtt hall lækkast, sbr. § 33, nr. 5 í skattalógini.
 
Fyriliggur ein skuldareftirgeving, har kravið verður niðurskrivað til niður um virðið fyri kravánaran, tá eftirgevingin fer fram, skal skuldarin skattast av muninum millum virðið á kravinum fyri kravánaran og tað, sum kravið er niðurskrivað til. T.d. um eitt krav, nom. kr. 100 fyri kravánara, hevur eitt virði upp á kr. 50, men verður niðurskrivað til kr. 20, er skattskylduga inntøkan kr. 30. Tað virðið fyri kravánara, ið her er talan um, er tað, sum hann hevði fingið, um skuldari hevði realiserað øll aktiv, og útlutan til kravánararnar var farin fram eftir konkursordanum.
 
Tað kann vera trupult at áseta virðið á kravinum fyri kravánaran, serliga tá talan er um
skuldareftirgeving v.m. til nærstandandi hjá kravánara. Verður ein avtala um eftirgeving gjørd við triðjamann, má roknast við, at kravánarin ikki niðurskrivar kravið niður um virðið á kravinum fyri kravánaran. Slíkar avtalur millum óheftar partar mugu tí í høvuðsheitum góðtakast. Verður slík avtala gjørd millum nærstandandi ella partar í áhugafelagsskapi, so vil tað oftari henda, at talan er um skattskylduga, ella partvíst skattskylduga, eftirgeving.
 
Tað hevur tí týdning, hvussu virðið á aktivunum, ið skuldarin eigur, verða ásett/mett. Aktivini skulu virðismetast til handilsvirðið, undir tí fyritreyt, at aktivini verða seld undir einum. Verður virðisásetingin gjørd við grundarlagi í ársroknskapinum, skulu roknskaparligu virðini regulerast upp- og niðureftir í mun til handilsvirðini. Eisini skulu ognir, ið ikki áður hava verið tiknar við í javnan, takast við. Útskotin skattur skal ikki takast við sum skuld. Síggjast skal eisini burtur frá borganum frá triðjamonnum.
 
Sum sagt er lógin galdandi fyri allar eftirgevingar av skuld, undir hesum eftirgevingar millum nærstandandi. Hall, ið ikki er nýtt, skal minkast við ikki-skattskylduga partinum av eftirgivnu upphæddini, sbr. § 33, nr. 5b í skattalógini.
 
Við fyrning meinast fyrning eftir lógarreglunum um hesi viðurskifti, t.d. Norsku lóg (20 ára fyrningarfreist) ella 1908-lógini (5 ára fyrningarfreist).

Í mun til skuldareftirgeving kann skuldin við fyrning detta burtur, uttan at kravánarin hevur verið við til hetta. Kundi skuldarin rindað skuldina, tá hon bleiv fyrnað, skal hann skattast av allari skuldini. Hinvegin, kundi hann ikki havt goldið skuldina, ella bert parvíst, skal hann ávíkavist ikki skattast ella partvíst skattast av vinninginum.
 
Hevði kravið onki virði fyri kravánara, tá tað bleiv fyrnað, verður ongin skatting av skuldara. Fyrningin hevur tískil somu avleiðingar, sum um talan var um skuldareftirgeving. Tó verður eitt møguligt óbrúkt hall ikki minkað, sbr. § 33, nr. 5b í skattalógini.
 
Við samanrenning (konfusjón) meinast, at skuldin dettur burtur, tí kravánarin og skuldarin gerast tann sami. Hetta er t.d. galdandi, tá kravánarin avhendir eitt krav móti skuldaranum til skuldaran sjálvan. Óbrúkt hall skal ikki minkast, sbr. § 33, nr. 5b í skattalógini.
 
Við fyrilokan (præklusjón) av skuld verður skilt, at eitt krav, eftir at proklama er lýst, smb, lóg ella óskrivaðum reglum, verður lýst ”deytt og maktarleyst”. Hetta er t.d. galdandi við præklusivt proklama. Præklusjón líkist fyrning í tí, at skuldin dettur burtur, uttan at talan er um innfrían ella avtalu við ognaran. Óbrúkt hall skal ikki minkast, sbr. §33, nr. 5b í skattalógini.
 
Neyðskuldarsemja fyriliggur, tá sovorðin kann fremjast eftir reglunum í konkurslógini. Óbrúkt hall skal minkast við ikki-skattskylduga partinum av eftirgivnu upphæddini, sbr. § 33, nr. 5b í skattalógini. Sjálvboðin skuldarsemja (frivillig akkord) fyriliggur, tá tað fyriliggur ein samlað avtalað um skuldaran og ognararnar. Tað hevur ongan týdning fyri skattskylduna, um talan er um skuldareftirgeving (singulær ordning) ella sjálvbodna skuldarsemju (frivillig akkord). 
Vísir inntøkuuppgerðin eftir skattalógini hjá feløgum o.ø. (løgfrøðiligum persónum) hall, ásetur § 14, stk. 2 í kapitalvinningsskattalógini, at felagið kann taka vinningin, sum er uppgjørdur eftir kapitalvinningsskattalógini, við í uppgerðina viðvíkjandi skattskyldugu inntøkuni eftir skattalógini. Slík mótrokning í halli eftir skattalógini er avmarkað til tann partin av vinninginum, sumn rindar hall (uppgjørt eftir skattalógini), undir hesum hall, frá eldri inntøkuárum, sum felagið kann føra fram til frádrátt í seinni inntøkuárum.

Vert er at geva sær far um, at hall uppgjørt eftir kaptialvinningsskattalógini kann ikki á sama hátt verða flutt  til mótrokningar í avlopi eftir skattalógini. Eisini er vert at geva sær fær um, at einans feløg (løgfrøðiligir persónar) hava henda mótrokningarmøguleikan.
“5.1.21.7 Fyrning” og “5.1.21.8 At eftirgeva og fyrna skuld sambært kapitalvinningsskattalógini” fella burtur.

5.1.21.9. Stuldur verður til 5.1.21.7 Stuldur

__________________________________________________________________
Á bls. 110:

Skoytt verður nýtt brot uppí 5.1.30 Tilburðargávur

Toll-og Skattaráðið hevur við virkna frá inntøkuárinum 2011 samtykt, at gávur í “naturalia” í sambandi við 25, 30, 40 og 50 ára starvsdag skulu ikki skattast, um keypsprísurin íroknað  meirvirðisgjald er ávikavist 2.000 kr., 3.000 kr., 4.000 kr. og 5.000 kr. ella minni. Er keypsprísurin íroknað meirvirðisgjald yvir ávikavist 2.000 kr., 3.000 kr., 4.000 kr. og 5.000 kr., skal skattur gjaldast av allari upphæddini. 

_______________________________________________________________

Á bls. 117:

Næst seinasta brot verður orðað soleiðis (brotið aftaná Sí eisini um rakstrartap undir 5.5):

Tap upp á skuldarar skal viðgerast á sama hátt, sum tað hevur verið viðgjørt, sbr. § 33, nr. 9 í skattalógini. Eftir hesi reglu kann ”tap upp á skuldarar, heruppií útláns- og ábyrgdarskuldarar hjá peningastovnum”, dragast frá í skattskyldugu inntøkuni. Við skuldarar meinast í hesum sambandi ”umsetningsskuldarar”, tvs. skuldarar, ið stava frá sølu upp á borg. Tap av øðrum skuldarum, t.d. frá útláni, skulu viðgerast eftir kapitalvinningsskattalógini. Verður tap av ”umsetningsskuldararum” staðfest, tí hesir verða seldir øðrum felagi, skal hetta tap eisini viðgerast eftir skattalógini. Tó skal tapið viðgerast eftir kapitalvinningsskattalógini, tá felag keypir skuldarar og síðani staðfestir eitt tap, antin via sølu ella via úrslitaleysa innheinting.
 
Viðurlagsvinna (á donskum kallað vederlagsnæring) er eitt krav (fordring), sum er fingið sum gjald í vinnu í staðin fyri reiðan pening í sambandi við veiting av vøru, tænastu ella aðra mótveiting. Tað er líka mikið, um kravið er móti keyparanum sjálvum ella triðjamanni. Sum dømi um slík krøv (fordringar) kunnu nevnast ein bilhandlara, sum selur eitt akfar uppá borg, ella ein sjálvstøðugan arkitekt, sum fær eitt veðbræv sum gjald fyri sítt arbeiðið. 

Slíkt krav skal í fyrsta umfari verða inntøkuført sum skattskyldug inntøka til kursvirði. Hevur eigarin tap, t.d. tí skuldarin ikki kann rinda, skal tapið dragast frá eftir vanligu reglunum í skattalógini. Hevur eigarin ein vinning, verður vinningurin roknaður við í skattskyldugu inntøkuna eftir kapitalvinningsskattalógini. Tap og vinningur í hesum sambandi merkja, at eigarin fær meir ella minni enn í mun til kursvirðið, ið kravið av fyrstan tíð varð inntøkuført fyri. Verður kravið innfríað eftir reglunum, er talan um vinning, um kursvirðið er minni enn kr. 100, tá móttakarin fekk tað av fyrstan tíð. Um so er, má vinningurin gerast upp fyri hvønn avdrátt. Tap kann ikki staðfestast, fyrr enn talan er um úrslitaleysa innheinting ella við avhendan. Verður kravið avhent, skal tapið viðgerast eftir skattalógini sbr. tí, ið er nevnt omanfyri.
 
Við í tapi av vøru- og tænastuskuldarum og viðurlagsvinnu verður eisini roknað valutakurstap. Tapið verður tikið við í skattskyldugu inntøkuna eftir skattalógini tað árið, tapið er goldið. Valutakurstap, ið hevur samband við fíggjarkrøv og skuld, ið hava samband við skattgjaldarans vinnuvirki, verður eisini tikið við í skattskyldugu inntøkuna eftir skattalógini. Tapið verður tikið við í skattskyldugu inntøkuna tað árið, tapið er goldið.
 
Tá sagt verður, at valutakurstapið skal hava samband við skattgjaldarans vinnuvirki, so verður hervið meint t.d. valutakurstap, ið stendst av sølu til útlandið, ella stendst av lántøku uttanlands og tá lánið hevur samband við raksturin hjá felagnum ella til rakstrartól og líknandi. Hjá partafeløgum og smápartafeløgum og líknandi feløgum hava flestu valutakurstapini samband við skattsgjaldarans vinnuvirki.
Eftir skattalógini hevur meginreglan verið, at tapið kann verða drigið frá, tá tað er staðfest.....
________________________________________________________________
Á bls. 119:

Fyrsta brotið á síðu 119 verður strikað.
________________________________________________________________
Á bls. 156:
Svarið er, at tað kann vera munur á uppgerðarháttinum viðvíkjandi skattskyld-ugu inntøkunum eftir ávikavist skattalógini og kapitalvinningsskattalógini; og at tað er týðandi munur á skattaásetingini eftir hesum lógum. Løgfrøðiligir persónar rinda skatt, sum er 18% av skattskyldugu  inntøkuni  uttan mun til, um hon er gjørd upp eftir skattalógini ella kapitalvinningsskattalógini, og einstaklingar rinda stígandi skatt upp í í mesta lagi 50% av skattskyldugu inntøkuni eftir skattalógini, men einans 35% (hækkað til 39% í 2010, 38% í 2011, 37% í 2012, 36% í 2013, síðan aftur 35% í 2014 og eftirfylgjandi ár) av skattskyldugu inntøkuni eftir kapitalvinningsskattalógini.

________________________________________________________________
Á bls. 163:
Loyvi verður vanliga einans givið, um eigarar avhenda øll síni virðisbrøv í felagnum. Neyðugt er tó ikki, at øll verða avhend til felagið sjálvt, tí partvís avhending til t.d. aðrar eigarar í felagnum, kann verða góðtikin sum fullkom- in avhending viðvíkjandi partabrøvunum. Í heilt serligum førum kann und-antaksloyvi verða givið, hóast øll virðisbrøvini ikki verða avhend, tá ið tað at skatta alla søluupphædda hevði givið eitt heilt órímiligt úrslit. Í slíkum føri skal verða mett, um eigarin veruliga hevur latið frá sær sína ávirkan á felagið (ta vinningsbýtisgevandi ognina).

Skatta-og avgjaldskærunevndin avgjørdi í máli nr. 09-02-22-84 frá 17. februar í 2010 at broyta avgerðina hjá Toll-og Skattaráð Føroya um at sýta fyri at játta einari umsókn um, at ein søla kundi viðgerast eftir ásetingunum í § 5, stk. 2 í kapitalvinningsskattalógini.

Kærarin hevði í desember í 2007 keypt 3.544 partabrøv áljóðandi 354.580 kr. í einum partafelag, sum var skrásett á partabrævaskála, fyri 925.453 kr. svarandi til kurs 261. Felagið hevur ein partapening áljóðandi 10.350.000 kr. svarandi til eina góða millión partabrøv. 

Tann 18. juni 2008 seldi kærarin 1.772 partabrøv áljóðandi 177.290 kr. til útgevandi felagið fyri 425.280 kr. svarandi til kurs 240, sum var um leið 10% hægri enn marknaðarvirðið. TAKS avgjørdi tí at skatta alla avheningarupphæddina sum vinningsbýti eftir § 5, stk. 1 í kapitalvinningsskattalógini. 

Grundgevingin hjá TAKS, sum Toll-og Skattaráð Føroya tók undir við, var, at aftursølan varð nýtt sum alternativ til útlutan, tí felagið keypti partabrøvini fyri ein kurs, sum var um leið 10% hægri enn marknaðarvirðið á søludegnum. TAKS legði eisini dent á, at kærarin hevði ikki avhent øll síni partabrøv og at ein skatting av allari søluupphæddini gav ikki eitt órímiligt úrslit, hóast sølan ikki hevur við sær eina munandi broyting í eigaraviðurskiftunum.

Skatta- og avgjaldskærunevndin viðmerkti, at tað, at partabrøv eru seld til ein kurs, sum er hægri enn marknaðarkursurin, ella tað, at ikki øll partabrøvini eru avhendað, eru viðurskifti, sum kunnu geva eina ábending um, um talan er um alternativ til útlutan. Men tað er ikki ein forðing fyri at loyva viðgerð eftir stk. 2, at partabrøvini t.d. eru seld til ein kurs, sum er hægri enn marknaðarkursurin, um vísast kann á, at aftursølan til felagið er framd av øðrum orsøkum enn sum alternativ til útlutan. Týdningarmikið í hesari meting er eisini orsøkin til, at selt verður til útgevandi felagið.
Skatta- og avgjaldskærunevndin avgjørdi at broyta avgerðina hjá Toll- og Skattaráð Føroya við teirri grundgeving, at hon metti, at kærarin við teimum frágreiðingum um motivini fyri, at partabrøvini vóru seld til útgevandi felagið í hesum føri, hevur víst á, at partabrøvini vóru seld felagnum út frá øðrum motivum enn at sleppa undan atlitinum í § 5, stk. 1 í kapitalvinnings-skattalógini. Talan var ikki um eitt alternativ til útlutan, og tí var grundarlag fyri at brúka § 5, stk. 2 í kapitalvinningsskattalógini.
Sí eisini avgerðirnar (nr. 06-02-22-30, nr. 06-02-22-31 og nr. 07-02-22-29) hjá . . .

_________________________________________________________________________
Á bls. 173:
Men, er talan t.d. um partabræv, so er  avhendingarupphæddin hjá gevaranum virðið í vanligum handli (handilsvirðið), og hesin skal rinda skatt sambært § 4 í hesi lóg eftir virðinum í vanligum handli, tá gávan verður latin.   Vert er her at geva gætur, at handilsvirðið á partabrøvum í feløgum, sum eru skrásett á keypsskála (børsi), kann ganga upp og niður alt eftir búskaparligu gongdini hjá felagnum og/ella samfelagsbúskapinum sum heild.

Skatta-og avgjaldskærunevndin staðfesti í máli nr. 09-02-22-52 og máli nr. 09-02-22-57 frá 17.02.2010 og í  máli nr. 09-02-22-91 frá 31.03.2010, at latanin av partabrøvum sum gáva til ávikavist hjúnafelaga, dóttur og ommusynir er avhending eftir § 11, stk. 1 og § 1, stk. 1, nr. 1 í kapitalvinningsskattalógini, og vinningur, sum stendst av hesum, er skattskyldugur eftir § 1, stk. 1, nr. 1 og § 4, stk. 1 í somu lóg.

Hinvegin broytti Skatta-og avgjaldskærunevndin í máli nr. 09-02-22-80 frá 17.02.2010 avgerð hjá TAKS um, at skatta vinning í samband við flyting av partabrøvum til hjúnafelaga í sambandi við hjúnabandsskifti. Skatta-og avgjaldskærunevndin helt, at flyting av partabrøvum millum kæraran og hjúnafelagan í samband við skifti av felagsogn teirra ikki kann metast at vera avhending eftir § 1, stk. 1, nr. 1 í kapitalvinningsskattalógini. Niðurstøðan hjá nevndini var, at talan var um at flyta ogn, sum ikki er skattskyldug eftir meginregluni í § 29, nr. 4 í skattalógini, og at flytingin tí ikki var fevnd av kapitalvinningsskattalógini.

Móttakarin verður ikki skattaður við móttøkuni, sambært § 29, nr. 3 í skattalógini, men virðið í vanligum handli, tá gávan verður . . .

_______________________________________________________________ 
Á bls. 175:
Av vinningsbýti, sum verður lutað út til einstaklingar, skulu verða hildin aftur 35% (hækkað til 39% í 2010, 38% í 2011, 37% í 2012, 36% í 2013, síðan aftur 35% í 2014 og eftirfylgjandi ár) og av vinningsbýti, sum verður útlutað til feløg o.o., ið hava skyldu at rinda skatt av vinningsbýti, skulu 18% verða hildin aftur. 

_______________________________________________________________ 
Á bls. 176:
Í § 16 er ásett, at føroyskir peningastovnar og postgiro skulu halda aftur skatt, 35% (hækkað til 39% í 2010, 38% í 2011, 37% í 2012, 36% í 2013, síðan aftur 35% í 2014 og eftirfylgjandi ár) av tilskrivaðum rentum, sum teir veita einstaklingum og deyðsbúgvum av innistandandi í føroyskum peningastovnum. Peningastovnurin skal vegna kontuhavaran rinda TAKS skattin í seinasta lagi tann 15. í mánaðinum aftaná rentutilskrivingina.

______________________________________________________________
Á bls. 228:

Sum rentutrygging verður roknað arvarenta treytað av, at í tryggingarskjalinum er ikki tilskilað tí, sum kann fáa veitingarnar útgoldnar, rætt til at velja ímillum lutaútgjalding ella kapitalútgjalding. Tryggingartakarin er tryggjaði og eigur tryggingina. Er tryggingin stovnað sum avtala millum løntakara og arbeiðsgevara hansara, og arbeiðsgevarin er tryggingartakari, skal løntakarin verða tryggjaði og eiga tryggingina.

Treytin fyri at fáa skattligan frádrátt fyri inngjøld til eftirlønarskipanir við stigvísum útgjøldum er, at eigarin hevur fulla skattskyldu til Føroya. Einki aldursmark er fyri, nær ein eftirlønarskipan við stigvísum útgjøldum kann verða gjørd, tó er tað so, at tað ber ikki til at gjalda inn á eina eftirlønarskipan, um byrjað er at gjalda út av somu skipan. Árligi frádrátturin tilsamans fyri lutaeftirlønarskipanir er avmarkaður til 100.000 kr. fyri árini 2010 og 2011.
Er tíðarskeiðið fyri inngjøldini hinvegin styttri enn 10 ár, skulu inngjøldini verða drigin frá í 10 ár, við 1/10 um árið. Verður inngjaldið hækkað, tá ið eftirverandi tíðarskeiðið er styttri enn 10 ár, skal frádrátturin

_______________________________________________________________
Á bls. 229:
Fótnota 78 verður strikað. 

_______________________________________________________________

Á bls. 230 o:
Treytin fyri at fáa skattligan frádrátt fyri inngjøld til ratueftirlønarskipanir er tann sama, sum umrødd er frammanfyri viðvíkjandi skattligum frádrátti fyri inngjøld til eftirlønarskipanir við stigvísum útgjøldum. Árligi frádrátturin til lutaeftirlønarskipanir fyri árini 2010 og 2011 er avmarkaður til 100.000 kr.

Útgjøld eftir einari ratueftirlønarskipan skulu eisini verða tald við í uppgerðina viðvíkjandi skattskyldugu inntøkuni. 

_______________________________________________________________

Á bls. 230 n:

Treytin fyri at fáa skattligan frádrátt fyri inngjøld til kapitaleftirlønarskipanir er, at eftirlønarskipanin skal vera stovnað, áðrenn eigarin er fyltur 60 ár1, at eigarin hevur fulla skattskyldu til Føroya, og at árliga upphæddin til samans frá eigara og møguliga arbeiðsgevara í mesta lagi er 25.000 kr., sum verður prístalsviðgjørd á hvørjum ári hvønn 1. juli. Rindar arbeiðsgevari eisini til eftirlønarskipanina, verður skattligi frádrátturin hjá eigaranum lækkaður samsvarandi inngjøldum arbeiðsgevarans. Rætturin til frádrátt hjá eigara av kapitaleftirløn fellur burtur tað árið, hann fyllir 70 ár.
______________________________________________________________
Á bls. 231:
16. 1.5. verður orðað soleiðis:

Frá 1. januar 2012 skulu rindast 40 % í skatti av øllum eftirlønarinngjøldum hjá persónum við fullari ella avmarkaðari skattskyldu til Føroyar. Inngjald til eftirlønarskipan fevnir bæði um arbeiðsgevaraeftirlønarskipan og privata eftirlønarskipan. Hjá persónum við fullari skattskyldu til Føroyar verður inngjald til eftirlønarskipan framhaldandi fevnt av burtursíggingarrætti ávikavist frádráttarrætti í skattskyldugu inntøkuni. Við atliti at privatum eftirlønarskipanum verður frádráttur fyri inngjald til eftirlønarskipan og avrokning av eftirlønarskatti uppgjørd árið eftir, sum ein partur av skattauppgerðini.

Frá 1. januar 2012 er tað skylda hjá føroyskum arbeiðsgevara vegna eftirlønarsamanspararar at rinda eftirlønargjald til eftirlønarveitara umvegis afturhaldsskipanina hjá TAKS samstundis, sum lønin verður flutt, og í samsvari við eftirlønaravtaluna. Síðani avroknar TAKS 60% til eftirlønarveitara og afturheldur 40% í eftirlønarskatti, ið fer í landskassan. Eftirlønarveitari skal upplýsa eitt felags kontonummar til at móttaka eftirlønargjald vegna eftirlønarsamansparara. Eftirlønarskatturin fellur til gjaldingar samstundis sum eftirlønargjaldið.

Rindar arbeiðsgevari ikki skattin av eftirlønini rættstundis, kann TAKS krevja upphæddina við tilskrivaðum rentum inn við panting eftir ásetingunum í § 135 í løgtingslóg um landsskatt og kommunuskatt. 

Hevur eftirlønarsamansparari ikki hildið sína skyldu at rinda skatt av eftirlønarinngjaldi,  verður tann skuldkomni skatturin við tilskrivaðum rentum kravdur inn við skattauppgerð eins og B-skattur. TAKS kann fremja panting eftir ásetingunum í § 135 í løgtingslóg um landsskatt og kommunuskatt.

Allar verandi eftirlønarskipanir, ið vóru fevndar av rentutryggingarlógini 31. desember 2011, verða framhaldandi galdandi og fylgja útgjaldsleistinum, ið var ásettur sambært rentutryggingarlógini fram til 31. desember 2011.

 
Skattað inngjald, ið er inngoldið eftir 31. desember 2011, verður rindað óskert útaftur, og fylgir útgjaldið teimum ásetingum, ið eru ásettar at galda frá 1. januar 2012. 


Punkt 16.1.5 Felags treytir fyri eftirlønarskipanirnar eftir rentutryggingarlógini verður hereftir 16.1.6

Punkt 16.1.6 Avgjaldsbýtið millum Føroyar og Danmark verður hereftir 16.1.7

Punkt 16.1.7. Flytingar millum eftirlønarskipanir verður hereftir 16.1.8

Punkt 16.1.8 Góðkenning hjá Toll-og Skattaráð Føroya verður hereftir 16.1.9


Á bls. 255:

20.1. Stuðul til rentuútreiðslur av lánum

Talan er um stuðul til rentuútreiðslur av privatum lánum hjá einstaklingum og við virkna frá 1. januar 2012 eisini hjá lutaíbúðafeløgum, sum eru stovnað sambært løgtingslóg um lutaíbúðafeløg. Rentustuðul verður ikki veittur fyri provisjónir og tílík gjøld.

Rentustuðul verður veittur uttan nakra avmarking til øll sløg av slíkum privatum lánum, sum eru avtalað fyri 18. januar í 1991. 

Er talan um rentuútreiðslur av privatum lánum, sum eru avtalað 18. januar í 1991 ella seinni, verður stuðul einans veittur til rentuútreiðslur av lánum, sum eru tikin til:

a)  keyp ella bygging, umvæling ella umbygging viðvíkjandi egnum bústaði,

b) keyp ella bygging, umvæling ella umbygging viðvíkjandi bústaðaeindum í    

    lutaíbúðafeløgum,

c) útbúgving,

d) at gjalda ábyrgd (borgan) sambært § 33, nr. 2 í skattalógini, um so er, at 

    ábyrgdin er avtalað fyri 3. desember í 1994.

Rentustuðulin til rentuútreiðslur av lánunum, sum eru avtalað 18. januar í 1991 ella seinni, er viðvíkjandi bústaði ella bústaðaeindum avmarkaður til niðanfyri nevndu prosentupphædd av 140.000 kr. (130.000 kr. í 2013 og 120.000 kr. í 2014 og eftirfylgjandi ár) árliga fyri matrikulnummarið ávikavist bústaðaeindina, har viðkomandi verður hildin at búgva, sum er tann bústaður, ið viðkomandi persónliga og fíggjarliga er mest knýttur at (har hann hevur miðdepilin fyri síni lívsáhugamál). 

Rentustuðul kann verða veittur í byggitíðini, tó í mesta lagi fyri tey seinastu tvey árini áðrenn innflyting. Rentustuðulin kann ikki verða útgoldin fyrr enn flutt er inn í bústaðin og kann ikki verða veittur til meiri enn ein bústað fyri sama tíðarskeið. Hetta er eisini galdandi fyri sambúgvandi persónar uttan mun til, um ein ella báðir eiga bústaðin. Stuðulin er avmarkaður til ta til eina og hvørja tíð galdandi prosentupphædd av 140.000 kr. (130.000 kr. í 2013 og 120.000 kr. í 2014 og eftirfylgjandi ár) fyri hvørt matrikulnummar, uttan mun til, um ein ella fleiri persónar eiga bústaðin.

Stuðulin er fyri árið 2012 37% av teimum rentuútreiðslum, sum geva rætt til stuðul. Stuðulin lækkar við einum prosenti um árið tíðarskeiðið 2013 – 2014, tá hann er 35% av teimum rentuútreiðslum, sum geva rætt til stuðul. 

Treytin fyri at fáa rentustuðul er, at einstaklingurin hevur fulla skattskyldu til Føroya, og at móttakarin ikki á annan hátt . . .
_______________________________________________________________ 

Á bls. 256:
20.2. Stuðul til ferðaútreiðslur 
Rætt til ferðastuðul hevur hvør persónur, 

1) sum hevur lønarinntøku, undir hesum fiskipart og útróðrarpart, 

2) sum hevur útreiðslur í sambandi við ferðing millum bústað og arbeiðsstað í Føroyum, og 

3) sum hevur farleið aftur og fram hvønn arbeiðsdag, sum er longri enn 20 kilometrar. Harafturat er treytin, at persónurin hevur fulla skattskyldu til Føroya og býr í Føroyum, og at móttakarin ikki á annan hátt fær endurgjald fyri ferðaútreiðslurnar.

Stuðulin verður veittur eftir longdini á farleiðini, tó so, at stuðulin sjóvegis, loftvegis og gjøgnum undirsjóvartunnlar er fyri hvørka ferð. Fjarleiðin millum bústað og arbeiðsstað verður grundað á stytstu ferðaleiðina millum bústað og arbeiðsstað. Stuðulin verður í mesta lagi veittur fyri 220 dagar árliga.

Stuðulin verður bara veittur eftir umsókn og kann ikki vera fyri rættarsókn, fyrr enn hann er útgoldin. Landskassin er ikki bundin av avtalu um transport, sum móttakarin hevur gjørt um stuðulin til ferðaútreiðslur.
_______________________________________________________________

Á bls. 259:

Vinningur av burturluting, eydnuspæli, happadrátti, veding, premiulánsbrævi, premiukontu, gitikapping o.tíl. skal ikki verða taldi við í skattskyldugu inntøkuna. Í staðin fyri inntøkuskatt skal verða latið avgjald 15% av slíkum vinningi, tá ið hann er hægri enn 200 kr. Tær fyrstu 200 kr. av vinninginum eru so statt bæði skattafríar og avgjaldsfríar...........
_______________________________________________________________
